
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
চিত্রা






চক্ষের আড়ালে তাই

কত ভয় সংখ্যা নাই;
সহস্র ভাবনা।

মূহূর্ত্ত মিলন হ’লে

টেনে নিই বুকে কোলে,
অতৃপ্ত কামনা।

পার্শ্বে বসে’ ধরি মুঠি,

শব্দমাত্রে কেঁপে উঠি,
চাহি চারিভিতে,

অনন্তের ধনটিরে

আপনার বুক চিরে
চাহি লুকাইতে।


হায়রে নির্ব্বোধ নর,

কোথা তোর আছে ঘর,
কোথা তাের স্থান।

শুধু তাের ওইটুক

অতিশয় ক্ষুদ্র বুক
ভয়ে কম্পমান।

উর্দ্ধে ওই দেখ চেয়ে

সমস্ত আকাশ ছেয়ে
অনন্তের দেশ,

